
4 Awst 2022  

 

Annwyl Huw, 

Yn unol â’r Cytundeb Cysylltiadau Rhyngsefydliadol, hoffwn eich hysbysu y cafodd 

cyfarfod arall Grŵp Rhyngweinidogol yr Amgylchedd, Bwyd a Materion Gwledig ei 

gynnal ar 20 Gorffennaf yn ystod Sioe Frenhinol Cymru. 

 

Yn bresennol yn y cyfarfod oedd Edwin Poots ACD, Gweinidog Amaethyddiaeth, yr 

Amgylchedd a Materion Gwledig, Cynulliad Gogledd Iwerddon; George Eustice AS, yr 

Ysgrifennydd Gwladol dros yr Amgylchedd, Bwyd a Materion Gwledig, Llywodraeth y 

DU; David TC Davies AS, Is-ysgrifennydd Gwladol Seneddol Cymru; yr Arglwydd 

Malcolm Offord, yr Is-ysgrifennydd Gwladol Seneddol i Swyddfa’r Alban; Mairi 

McAllan, Gweinidog yr Amgylchedd a Diwygio Tir, Llywodraeth yr Alban; a Mairi 

Gougeon, Ysgrifennydd y Cabinet dros Faterion Gwledig a’r Ynysoedd, Llywodraeth yr 

Alban.  

 

Cadeiriais gyfarfod y Grŵp Rhyngweinidogol lle wnes i gyflwyno cynigion Llywodraeth 

Cymru ar gyfer Cynllun Ffermio Cynaliadwy. 

Trafododd y Gweinidogion hefyd oblygiadau goresgyniad Wcráin a’r costau cynyddol 
ehangach ar fusnesau amaethyddol, a chafwyd cyflwyniad ar waith modelu effaith 
chwyddiant ym maes amaethyddiaeth yng Nghymru. Nodais fod Llywodraethau’n 
gweithio’n dda ar lefel swyddogion, ac awgrymais y byddai’n dda pe gallai 
Llywodraethau wneud rhagor o waith modelu a dadansoddi ar y cyd. Codais innau 
hefyd gyda Llywodraeth y DU a ellid symud ymlaen â chamau ynghylch TAW ar 
ddiesel coch a gwrteithiau. 
 
 
Ar ôl hynny, trafodwyd cyfraith yr UE a ddargedwir a’r Bil Rhyddid yn sgil Brexit, pan 
nododd Llywodraeth y DU y rhesymeg dros y ddeddfwriaeth. Codwyd pryderon 
ynghylch sut yr eid i’r afael ag agweddau datganoledig ar y Bil. 
 
 
Trafodwyd y Bil Technoleg Enetig (Bridio Manwl) hefyd, yn enwedig y goblygiadau i 
Weinyddiaethau Datganoledig a’r angen am lawer mwy o ymgysylltu.  
 
 
Wedyn trafododd y Gweinidogion ddatblygiad Model Gweithredu Targed y ffiniau ar 
gyfer archwiliadau ar y ffin yn y dyfodol, gan ganolbwyntio’n benodol ar amserlenni 
gweithredu, pwysigrwydd bioddiogelwch, a’r dull arfaethedig ‘masnachwr yr 
ymddiriedir ynddo’. 
 
 
Hefyd, rhannodd Llywodraeth y DU yr wybodaeth ddiweddaraf am y cynnydd a wnaed 
ynghylch Confensiwn ar Amrywiaeth Fiolegol COP15 a’r uwchgynhadledd arfaethedig 
ym Montreal yn hwyrach eleni.  
 
 
Yn olaf, cadarnhaodd Llywodraeth y DU fod yr eithriad o ran plastigau untro bellach 
wedi’i ganiatáu mewn perthynas â Ddeddf y Farchnad Fewnol. 
 
 
Gwnaethom gytuno y bydd ein cyfarfod nesaf yn cael ei gynnal ddydd Llun, 12 Medi 
yn yr Alban. 

Caiff hysbysiad ynghylch y cyfarfod hwn ei gyhoeddi ar wefan Llywodraeth y DU yn 
https://www.gov.uk/government/publications/communique-from-the-inter-ministerial-
group-for-environment-food-and-rural-affairs. 

 

Rwy’n anfon copi o’r llythyr hwn i’r Pwyllgor Newid Hinsawdd, yr Amgylchedd a 
Seilwaith a Phwyllgor yr Economi, Masnach a Materion Gwledig. 

 

Cofion, 

Lesley Griffiths AS 
Y Gweinidog Materion Gwledig a Gogledd Cymru, a’r Trefnydd 

